Nafarroako Parlamentuko Mahaiak, 2020ko urtarrilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, Los Arcosko zirkuituaren finantza-egoerari eta instalazio horren etorkizuneko kudeaketari buruzko aurreikuspenaren gainekoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko urtarrilaren 7an
Lehendakaria: Unai Hualde Iglesias
GALDERAREN TESTUA
Izquierda-Ezkerra talde parlamentario mistoko parlamentari Marisa de Simón Caballero andreak, Legebiltzarreko Erregelamenduan ezarritakoaren babesean, honako galdera hau aurkezten du, Parlamentu honetako hurrengo kontroleko Osoko Bilkuran, urtarrilaren 9an izatekoa den horretan, ahoz erantzun dakion.
Los Arcosko zirkuitua bete-betean krisi ekonomikoan eraiki zen, eta diru publikoaren xahutze ikaragarria izan zen, noiz eta murrizketak egiten ari zirenean osasungintzan, hezkuntzan, gastu sozialean eta aurrekontuetan.
Bere garaian, Nafarroako Parlamentuak Los Arcosko zirkuiturako 6 milioi euroko gastua baimendu zuen; hots, proiektuko guztizko inbertsioaren ehuneko 10. Gainerako ehuneko 90ak inbertsiogile pribatuen kontura egina behar zuen izan. Alabaina, inbertsioaren ehuneko 95 diru publikoen kargura egin zen zuzenean edo zeharka, Sprin sozietate publikoaren bitartez.
Nafarroako Gobernuak berriki iragarri du administrazio publikoak kudeatuko duela titularitate publikokoa den Los Arcosko zirkuitua, emakida-hartzaileak 2020-2024 epean kudeaketa bere gain hartzeari uko egin ondoren.
Instalazio hori, titularitate publikokoa, kudeaketa publikokoa ere izan liteke.
Galdera:
Los Arcosko zirkuituaren egoera finantzarioari eta instalazio hori aurrerantzean kudeatzeaz Gobernuak dituen aurreikuspenei buruzkoa.
Iruñean, 2019ko abenduaren 31n
Foru parlamentaria: Marisa De Simón Caballero
